
					এই পাতাটির মুদ্রণ সংশোধন করা প্রয়োজন। 
শহরবাসের ইতিকথা 文位
যে তর্কে তাদের ঘণ্টার পর ঘণ্টা কাটিয়া যাইত। আজও ব্যক্তিগত আলোচনাটা মিনিট তিনেকের মধ্যে পরিণত হইয়াছিল। বহুরূপী সভ্যতার বহুমুখী পরিণতি ও সম্ভাবনার বিচারে এবং এক মুহুর্তে এতকাল দূরে দূরে থাকার জন্য দুজনের মধ্যে অপরিচয়ের ব্যবধানটা গিয়াছিল বাতিল হইয়া। একটু যে সংকোচ ছিল তাও কাটিয়া যাওয়ায় মোহনের পক্ষে যাচিয়া সন্ধ্যার সঙ্গে দেখা করার দাবি জানানো সহজ হইয়া গিয়াছিল।
সন্ধ্যার কথা উঠিতেই চিন্ময় হঠাৎ গম্ভীর হইয়া বলিল, বলিনি তোমায় ? সন্ধ্যা তো এখানে নেই।
কোথায় গেছে ?
বাপের বাড়ি গেছে, আবার কোথায়।
কবে গেলি ?
তা পাঁচ-ছমাস হল বইকী।
পাঁচ ছমাস ।
সে চিন্ময়ের ডান হাতটি চাপয়া ধরিল। --খোকা, না খুকি ?
ऊों: भांप ?
ইঙ্গিতটা বুঝিতে একটু সময় লাগিল চিন্ময়ের, তারপর তার মুখেও মৃদু একটু কৌতুকের হাসি ফুটিয়া উঠিল-নিস্তেজ ও অস্থায়ী হাসি।


	, তাই বলো ! স্বীরা খোকা বা খুকি। প্রসব করিতে বেশিদিনের জন্য বাপের বাড়ি যায় আমার এটা মনে ছিল না। তুমি বুঝি সন্ধ্যাকে ও রকম সাধারণ স্ত্রী বলে ধরে রেখেছি ?


মোহন চুপ করিয়া রহিল।
খোকাথুকির ব্যাপারেই ও বাপের বাড়ি গেছে বটে, তবে ঠিক উলটাে কারণে। আমি খোকাখুকি চেয়ে পাগল হয়ে উঠেছিলাম বলে আমাক ঠেকাবার জন্য। এখন কিছুদিন ওসব হাঙ্গামা চায় না। বছর দুই পরে ফিরে আসবে বলেছে, তারপর যদি দরকার হয়, তোমার ওই কারণে গেলেও যেতে পারে বাপের বাড়ি। তার এখনও অনেক দেরি ভাই, অনেক দেরি।
মোহন ভাড়কাইয়া গিয়াছিল, কতকটা ভয়ে ভয়ে জিজ্ঞাসা করিল, ঝগড়া হয়েছে নাকি 6ऊभां ?
চিন্ময় ঝাঝালো ব্যঙ্গের সুরে বলিল, ঝগড়া ? আমরা কি তোমরা যে কোমর বেঁধে ঝগড়া
হয়েছে। ও সব তুমি বুঝবে না ভাই, ও সব নিয়ে মাথা ঘামিয়ো না।
ব্যাপারটা মোহন বুঝিতে পারে ভালোভাবেই। সন্ধ্যার প্রসঙ্গে চিন্ময়ের রাগ আর জ্বালার বহর দেখিয়া সে আর কিছু বলে না।
চারটে থেকে পাঁচটা পর্যন্ত হোটেলে থেকে।
মোহনকে বিদায় না দিয়াই সে ভিতরে চলিয়া গেল।
বাড়ির সামনে সংক্ষিপ্ত দৃষ্টাস্তের মতো বাগান, লতার চাঁদোয়ার নীচে কোলাপসিবল গেট।
চিন্ময়ের বাবা কেদারনাথ স্মার্ট আপিসি বেশে গাড়িতে উঠিতেছিল। গতি-স্বপ্নের স্থির প্রতিমূর্তির মতো গাড়িটির পালিশে সূর্যের আলো পিছলাইয়া পড়িতেছে মনে হয়। কেদারনাথের কঁাচা পাকা চুল একটু পাতলা হইয়া আসিয়াছে, টান করা মুখের চামড়া হয়তো একটু শিথিল হইয়াছে, নিম্প্রভ হয় নাই।

		 এই পাতা শেষ সম্পাদিত হয়েছে ১৮:৩৯টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

